
Poputan Pochokunan non: September 24, 2020 

 

Kapasen Ourour Ren Suksefanin Neni Unusen Ei State - 
Emwicheich, Mwich mei Fis Non Imw 

Pochokunen Nemenem: Otutun Nampa. 20-27, ORS 433.441, ORS 433.443, ORS 431A.010 

Pwonuetan: Ei kapasen ourour an unusen ei state fan iten chufengen me emwicheichen 
kukunou non imw 

Angangen Apochokuna: Ngeni an epwe tufich ei ourour mei menei an epwe nomw fan nurun 
pwan ekkoch sokkun onnuk, an epwe tufich wor pochokunan usun mei affat non ewe Otutun 
20-27, teten 26. 

Awewen foos: Fan iten ei ourour, ekkei awewen foos repwe tongeni wewefich ngeni: 

Awewen: 

Fan iten ekkei FAQs ropwe fiti ei awewe: 

 “Chufengen” wewen ekkoch aramas ra mwich non me nukun neni fan iten ew auchean 
popun me wewe. Ew chufengen ese pachenong chiechi fengen non imw. 

 “Chiechi fengen non imw” wewen ekkoch aramas ra mwich fengen non imw fan iten 
kokotun urumot. Chiechi fengen non imw mei pachenong nge ese keuk seni mongon 
faf, mongon uputiw, mongon sochungio, ekkoch pwan sokkun apwapwa, aea fengen 
mongo, nounou puk, nounou game, me pwan ekkoch pekin kukunou fengen non imw. I 
Chiechi fengen non imw ese pachenong mwich fan iten an aramas puung, eoreni, ika 
fan iten iotek ika mwichefen. 

Keukun Chochon me Asan: 

 Ren phase 1 county ewe keukun chochon me asan ren chufengen epwe: 

 50 aramas non imw 

 50 aramas nukun imw  

 Ren phase 1 county ewe keukun chochon me asan ren chufengen epwe:  

 50 aramas non imw  

 100 aramas nukun imw 

 

 
 
OFESIN MEINAPEN PUTAI 

 

 Kate Brown, Kepina 

500 Summer St NE E20 
Salem OR 97301 

Mengungu: 503-947-2340 
Fax: 503-947-2341 

 Unusen State, ese pwan nifinifin meni phase ewe county mei fiti, ewe keukun chochon 
me asan ren chiechi fengen non imw epwe: 

 10 aramas non imw.  

 Ewe keukun chochon me asan a awewei ei eureur pwe ese pachenong ekkewe neni 
mei nom non kinikinin an Oregon Health Authority (OHA) we eureur, pwe ekkei neni mei 
pwisin afat keukun chochon me pwan afat ekkewe tichikin annuk ngenir. Kinikin mei 
wesen afat me non an OHA eureur mei pachenong, nge ese keuk seni ekkoch neni, 
kafie me bar, sitowa, non me nukun ren pekin urumot, nenien taiso me neni mei wewe 
ngeni, ekkewe sukkun watte, sukun me ekkewe prokram nenien tumunu semirit. 

Unusan: 

Ren napenon eochun ekkewe chon amokutu me tumunu pekin chiechi fengen non imw 
repwe: 

 Fori chiechi fengen nukun imw ika mei tufich. 

 Pesei aramas repwe nomonong non imw ika mei wor rer ekkewe esisinen COVID-19 
me/ika ir mei apwangangapwang me mwitir torir semwen (ika ierir a nap seni 65 ika fen 
wor ekkoch pwan sokkun semwen).  

 Pesei noum aramas repwe tumunu nimochun paaw repwe tènu etenin non ukkukun 20 
seken ika fen aea sanitizer (epwe wor 60-95% arukor non). 

 Pesei aramas repwe oponu aaw me pwot fansoun mwor/mwesi ngeni nepokun pour ika 
churukami. Ika emon aramas e aea tissue, epwe mwitir oturano non kapich iwe tènu pour 
mwirin. 

 Pesei aramas resapw atapa won meser. 

 Tichiki aramas repw aea oponun pwot me aaw, epetin won maas ika oponun won 
maas. Ika ewe Eureuren Oponun Pwot me Aaw, Epetin won Maas, Oponun won Maas 
an Unusen State mei pachenong ewe neni epwe fis ewe chufengen ie, iwe chon fiti 
repwe aea mask, epetin won maas ika oponun won maas. Aneani ewe tichikin eureur 
ngeni ekkewe kinikin seni OHA ren neni ian an Unusen State Eureuren Oponun Aaw 
me Pwot, Epetin won Maas, Oponun won Maas epwe ponuweta. 

 Tumunufichi ekkewe nenien fetanin asepwan epwe mwirino. Anapano fetanin asepwan 
ren omw kopwe suki ekkewe asamacho me asam. Ekkewe neni non, repwe aea saipo 
ika chok asamacho me asam mi suuk ngeni nukun an epwe fetan asepwanin non me 
nukun. Kosapw suki ekkewe asamwacho me asam ika pwe epwe efeiengaw ngeni 
nonomwun pochokunen ekkewe mei muuk ikan semirit.  

Towaw fesen me Achocho: 

Amokutun ew chufengen mei tichiki ar repwe:  

 Afata ukkukun chochon aramas repwe nom non imw me nukun pwe epwe ponuweta 
ukkukun onu (6) fiit nefinen ew me ew mwich, euku fitemon repwe nom non ewe neni 
usun mei afat non annuk. Aea ewe keuk ren 35 square fiit emon aramas an epwe fat fite 
chochon aramas.  

https://govstatus.egov.com/OR-OHA-COVID-19#collapseOHAGuidance
https://sharedsystems.dhsoha.state.or.us/DHSForms/Served/l272288K.pdf
https://sharedsystems.dhsoha.state.or.us/DHSForms/Served/l272288K.pdf
http://healthoregon.org/covidguidance
http://healthoregon.org/covidguidance


3 OHA2351G92420 CHUUKESE  

 Tumunu towaw fesen epwe onu (6) fiit nefinen aramas, chinon chok ika ir chon ew mwich 
ir mei tongeni fiti ew mokutukut, uta fengen me resapw pwan towaw fesen onu (6) fiit. 
Towaw fesen ren ukkukun onu (6) fiit epwe ponuweta nefinen fitu sokkun mwicheich. 

 Fori ekkewe nenien mwot me kokotun ponuwetan towaw fesen nefinen fitu mwicheich.  

 Awora emon epwe tumunu ponuwetan towaw fesen ngeni meinisin, ren pen ekkewe 
asamen tonong, tou, imwen ngaseno me neni chomong aramas repwe etiepach ie. 

 Kosapwa achufengeni fitu mwicheich repwe aea fengen ew kinikinin nenien mwot ika 
esapw ir chiechi.  

 Emokutu ika euku nenien mwot ika uta fan iten ponuwetan ewe onu (6) fiit towawen 
nefien fitu mwicheich. 

 Ese mumuta aramas seni fitu mwicheich repwe mwich/achupach non ew neni, ren non 
me nukun, pwan pachenong ekkewe parking lot.  

 Atotora nukun ewe neni pwe epwe fat esapw wor mwicheich epwe nap seni 10 aramas. 
Awewe: esapw wor chepen epwe moneta ngeni aramas nap seni 10 ika fori ekkewe 
nenien mwot an epwe akuchu aramas nap seni 10. 

Ekkewe chon amokutu ekkewe kinikin repwe aponuweta ekkewe tichikin eureur. 

Nimenim me Nieno Paikin: 

Amokutun ew chufengen mei tichiki ar repwe:  

 Nimetifichi unusen nenien chufengen me mwen suksefan mwirin ewe fansoun kesipino 
non fansoun nakatam. 

 Nimetifichi nenien chufengen mwirin ew me ew mwich usun met mei afat non eureuren 
nimenim me nieno paikin.  

 Aea nimenimen nieno paikin mei punguno meren Environmental Protection Agency 
(EPA) fan iten coronavirus SARS-CoV-2 virus. Ese wor pisekin nimenim mei mak 
COVID-19, nge mei wor pisekin nimenim mei afat ika porousan epwe nom won ar 
website ren usun aean me ochun aean nieno ewe coronovirus mei fetan seni aramas. 

 Finata emon seni senetason epwe wisen nimeti me aea nimenimen paikin non ekkewe 
neni, ikewe chomong ir mei soun nom ie, me ekis meinisin mei chomong chon atapa ie 
ren chon angang me chon eto non ewe neni/aramas. 

 Finata emon ren pekin nimenim epwe nimeti imwen ngaseno iteiten mwirin ew awa, me 
tumunu epwe naf pisek (awewe, sop, churukami, 60-95% sanitizer mei wor arukor non) 
iteiten fansoun mei wor met mei fis. 

Ekkewe chon amokutu ekkewe kinikin repwe aponuweta ekkewe tichikin eureur. 

Soposopun eureur ren mokutukut me chufengen: 

  

http://healthoregon.org/covidguidance
https://www.epa.gov/pesticide-registration/list-n-disinfectants-use-against-sars-cov-2
https://www.epa.gov/pesticide-registration/list-n-disinfectants-use-against-sars-cov-2
http://healthoregon.org/covidguidance

Amokutun ew chufengen mei tichiki ar repwe:  

 Aneani me apochokuna An Oregon Unusen Eureur ren Nenien Angang fan iten COVID-
19. 

 Aponuweta met mei wenengeni an OHA eureur ren ekkewe kinikin. 

 Pacheta sain epwe faat tetenin ekkewe esisinen COVID-19, aiti ngeni chon angang me 
chon fiti/aramas repwe nom neimw ika niwin sefan ngeni imw, me aiti ngenir io repwe 
kori epwe anisir. 

Ourour fan iten ekkewe Local Government 

Local governments ir mei ketiweu me non ewe koukun chochon aramas non ei ourour nupwen 
repwe fori ar angang non ar kewe imwen mwuun me non an mwuun neni mei nomw won 
lease. Local government repwe aponuwetai ewe koukun choochoon aramas non ei ourour 
nupwen repwe fori ar mwokutukut esapw an-mwuun non ekkewe imwen mwuun ika non 
ekkewe neni an mwuun ika mei nomw won lease, awewe ren nge ese pwan kouk ren ekkewe 
kimpiokai an ekkewe kukun sopw ika city. Local government repwe aponuwetai ewe koukun 
choochoon aramas non ei ourour nupwen repwe rentini ika mwutata aean ekkewe imwen 
mwuun ika neni an mwuun ika mei nomw won lease ren sokkun mwokutukut esapw an-
mwuun. 

Nupwen repwe wisen masamas won ew mwichen apwapwa me urumwot ika 
mwokutukut, pekin mwuun non ekkewe city me kukun sopw  mei menei pwe repwe:  

 Aponuweta Kapasen Ourour Ren Suksefanin Neni Unusen Ei State - Emwicheich, 
Chufengenin-Mwich mei fis Non iwe pwan eukuku koukun choochoon aramas repwe fiti, 
me non ekkewe kukun sopw ra nomw non Phase Ew. 

 Aponuweta Orour Ngeni Ekkewe Chon Omwokutu Ekkewe Nenien Kukunwou me 
Apwapwa non ei Phase Ruw iwe repwe eukuku koukun choochoon aramas repwe fiti, 
non ekkewe kukun sopw ra nomw non Phase Ruw. 

 Aponuweta met mei pwan wenengeni an OHA ourour ren ekkewe kinikinin nenien angang, 
pachenong ouour fan iten ekkewe kafie me bar. 

Pwan Ekkoch Nongonong: 

 Sain ka tongeni pacheta 

 Kapasen Ourour fan iten Pwonupwonun Aaw me Pwot, Eppetin Maas, Pwonupwonun 
Maas non unusen ei State 

 An CDC Eureur fan iten Administrator ren Park me Nenien Recreation 

 

Toureochun taropwe: Ren ekkewe aramas mi ter ika aramas rese sinei fosun Ingenes, OHA 
mi tongeni aora taropwe non ew sokkun nikinik ar repwe weweiti, awewe ren fosun ekis, epwe 
mesemóng ekkewe mak, braille ika met sokkun emon e mochen. Kokori ewe Center ren 
Pworousen Health won 1-971-673-2411, 711 TTY ika 
COVID19.LanguageAccess@dhsoha.state.or.us.  

https://sharedsystems.dhsoha.state.or.us/DHSForms/Served/l272342C.pdf
https://sharedsystems.dhsoha.state.or.us/DHSForms/Served/l272342C.pdf
http://healthoregon.org/covidguidance
http://healthoregon.org/covidguidance
https://sharedsystems.dhsoha.state.or.us/DHSForms/Served/l272351G.pdf
https://sharedsystems.dhsoha.state.or.us/DHSForms/Served/l272351G.pdf
https://sharedsystems.dhsoha.state.or.us/DHSForms/Served/l272351D.pdf
https://sharedsystems.dhsoha.state.or.us/DHSForms/Served/l272351D.pdf
http://www.healthoregon.org/covidguidance
http://healthoregon.org/covidguidance
https://sharedsystems.dhsoha.state.or.us/DHSForms/Served/l272288K.pdf
https://sharedsystems.dhsoha.state.or.us/DHSForms/Served/l272288K.pdf
https://www.cdc.gov/coronavirus/2019-ncov/community/parks-rec/park-administrators.html
mailto:COVID19.LanguageAccess@dhsoha.state.or.us

